
Dosye Istwa Kriminèl nan Eta New York 
 
Atik 35 Lwa Egzekitif kreye Divizyon Sèvis Jistis Kriminèl (Division of Criminal 
Justice Services, DCJS) Eta New York kòm depo santral pou enfòmasyon sou 
dosye istwa kriminèl. 

 
DCJS bay rapò yo sou istwa kriminèl, oswa “kazye jidisyè,” pou reponn pou demann 
dosye kriminèl ak demann ki pa dosye kriminèl. Aksyon nan done istwa kriminèl 
depannde otorizasyon moun ki fè demann lan. Chak rapò gen enfòmasyon ki nan 
dosye nan DCJS, men kantite enfòmasyon n ap divilge yo depannde kimoun ki te fè 
demann lan, rezon pou demann lan ak sitiyasyon dosye moun nan mande a. 

 
Pa egzanp, dapre règleman Eta New York (9 NYCRR §6050.1), yon moun ka jwenn 
yon kopi enfòmasyon ki nan dosye istwa kriminèl li nan DCJS. Moun nan ka resevwa 
swa: 

 
• Yon kopi rapò istwa kriminèl konplè li ki gen tout enfòmasyon ki konsène 

moun sa a; 
 

• Yon kopi dosye ki pa gen enfòmasyon ki te sele oswa siprime (kache) paske, 
pa egzanp, rezilta afè kriminèl (yo) te anfavè moun nan; oswa 

 
• Yon repons “pa gen dosye” ki endike pa gen istwa kriminèl nan dosye ki nan 

ajans lan. 
 
Egzanp yon kazye jidisyè ki endike anba la a bay kèk eksplikasyon ak detay sou 
enfòmasyon li gen ladan. 

 
Yon kazye jidisyè kapab gen ladan done kriminèl (arestasyon, kondanasyon, 
elatriye) ak done sivil (travay, lisans oswa pèmi) epitou li ka gen seksyon ki 
endike anba la yo: 

 
• Atansyon - Enfòmasyon Enpòtan 
• Enfòmasyon sou Idantifikasyon 
• Rezime Enfòmasyon yo 
• Enfòmasyon sou Istwa Kriminèl nan Eta New York, tankou: 

- Enfòmasyon sou Arestasyon/Akizasyon 
- Enfòmasyon sou Afè ki devan Tribinal 
- Enfòmasyon sou Anprizònman 
- Enfòmasyon sou Libète sou Kondisyon 
- Enfòmasyon sou Pwobasyon 
- Sètifika Soulajman 
- Lòt Enfòmasyon 

• Lòt Enfòmasyon ki Gen pou Wè ak Istwa 
• Enfòmasyon sou Djòb/Lisans 
• Enfòmasyon yo Vle Jwenn 
• Enfòmasyon sou Moun yo pa Wè 

Atansyon - Enfòmasyon Enpòtan 
 

Seksyon sa a gen ladan gwo tit ki, lè yo prezan, avèti moun k ap resevwa enfòmasyon 
yo pou sèten enfòmasyon ki nan kazye jidisyè a ak pou restriksyon sou divilgasyon 
enfòmasyon sa yo. Egzanp ki anba la a se yon egzanp kèk gwo tit ki disponib: 

Enfòmasyon sou Idantifikasyon 
 

Seksyon sa a bay non ak lòt enfòmasyon pèsonèl moun ki nan kazye jidisyè a. 

 
Non an ka gen ladan anpil non ak ti non jwèt. 

 
Dat Nesans kapab gen anpil dat ladan. 

 
Plas Nesans se kote moun nan te fèt. 

 
Adrès la ka endike anpil adrès. 

Sèks, Ras, Etnisite ak Koulè Po endike enfòmasyon yo rapòte pi souvan. 
Men, si yo rapòte anpil sèks, tout sèks yo rapòte yo ap parèt; si yo rapòte 
anpil ras, anpil etnisite ak anpil koulè po tou, plis pase yon antre ap parèt. 

 
Koulè Zye, Koulè Cheve, Wotè ak Gwosè endike enfòmasyon yo rapòte pa 
twò lontan. 

 
SSN (Nimewo Sekirite Sosyal) ka endike plis pase yon chif. 

 
Nimewo NYSID (Nimewo Idantifikasyon Eta New York) se yon nimewo inik 
DCJS bay pou yon moun ki gen istwa kriminèl ak/oswa istwa sivil nan Eta New 
York. Yon moun ka gen plis pase yon nimewo NYSID si tout istwa anvan yo sele. 

 
Nimewo FBI (Nimewo Biwo Federal Ankèt) se idantifikasyon prensipal ak 
nimewo dosye FBI bay pou moun nan. 

 
Nimewo ID Kliyan Pwobasyon se yon nimewo idantifikasyon ki tache, si li 
posib, nan istwa sipèvizyon pwobasyon yon moun. 

 
Nimewo Klasman NCIC se nimewo klasman anprent dijital Sant 
Nasyonal Enfòmasyon sou Krim (National Crime Information Center). 

 
Pozisyon III (Pozisyon Endèks Idantifikasyon Ant Lòt Eta yo) endike si gen 
enfòmasyon oswa si pa gen enfòmasyon ki disponib nan eta ki pa New York. 

 
Sitwayen Etazini endike si moun nan se oswa pa yon sitwayen Etazini. 

 
Nòt: Nenpòt enfòmasyon ki asosye sèlman avèk dosye ki sele p ap parèt sof si 
lalwa otorize divilgasyon done ki sele yo. Men, yon moun kalifye pou resevwa 
yon kopi dosye pa li ki gen enfòmasyon ki sele. 

Rezime Enfòmasyon yo 
 

Seksyon sa a bay yon rezime istwa kriminèl moun nan. Ou kapab jwenn arestasyon 
lapolis te fè anvan ane 1972 nan seksyon “Lòt Enfòmasyon” kazye jidisyè a. 

 

 
 

Non reprezante dènye non ki rapòte sou moun nan. 
 

Arestasyon/Akizasyon Total reprezante kantite tout akizasyon ki nan 
arestasyon yo, tankou kondanasyon pou krim (ki gen ladan krim vyolan ak 
arestasyon/akizasyon pou posesyon zam-pou-tire), deli ak lòt akizasyon nan 
arestasyon, tankou vyolasyon, zak ak akizasyon ki gen yon kalite kategori 
enkoni. 

 
Kondanasyon Total montre kantite tout akizasyon yo, tankou kondanasyon pou 
krim (ki gen ladan krim vyolan ak arestasyon/akizasyon pou posesyon zam-pou-
tire), deli ak lòt akizasyon ki nan arestasyon yo, tankou kondanasyon pou 
vyolasyon, zak ak kondanasyon ki gen yon kalite kategori enkoni. Nòt: jijman jèn 
delenkan, si gen pèmisyon pou nou divilge yo, endike nan kolòn kondanasyon an, 
men yo pa yon pati nan akizasyon total kondanasyon an. Nou elimine 
kondanasyon an epi nou ranplase li avèk yon jijman pou jèn delenkan. 

Akizasyon Total ki Annatant montre kantite tout akizasyon ki annatant pou 
krim, deli, ak lòt akizasyon ki annatant (vyolasyon, zak). Nou konsidere yon 
akizasyon ki nan prezantasyon akizasyon yo kòm yon akizasyon ki annatant si 
yon yo pa t rapòte yon dispozisyon tribinal la pou akizasyon an. Nou konsidere 
tout akizasyon yo nan arestasyon an kòm akizasyon ki annatant si pa gen 
akizasyon nan prezantasyon akizasyon yo epitou si pa gen dispozisyon final. 
Si gen yon dispozisyon final, nou konsidere tout akizasyon ki nan arestasyon 
an kòm akizasyon ki fèmen. Nòt: yo ka prezante akizasyon yo ba yon moun 
sou akizasyon ki diferan avèk akizasyon ki te lakòz lapolis arete li. 

 
Kondanasyon Delenkan Seksyèl yo baze sou kondanasyon ki egzije pou yo 
anrejistre non yo kòm yon delenkan seksyèl anba Lwa Eta New York konsènan 
Anrejistreman Delenkan Seksyèl (New York State Sex Offender Registration Act) 
(Lwa sou Koreksyon, Atik 6-C). 

 
Enfòmasyon ki nan Istwa Kriminèl nan Eta New York 

 

Seksyon sa a montre zak kriminèl yo oswa “sik” ki konsève nan dosye DCJS. Chak sik 
gen pou wè ak lè yo te fè anprent dijital yon moun. 

 
Enfòmasyon sou Arestasyon/Akizasyon 

 

Ajans ki fè arestasyon yo rapòte akizasyon ki nan arestasyon yo, epitou anjeneral, 
akizasyon ki nan arestasyon yo kore avèk yon transmisyon anprent dijital yo fè apre 
arestasyon an. Akizasyon tribinal la prezante ak deside sou yo rapòte anba 
“Enfòmasyon sou Afè ki devan Tribinal.” 

“Pa Gen Arestasyon ki Rapòte” ap parèt alaplas enfòmasyon sou arestasyon an lè 
ajans ki fè arestasyon an pa t soumèt arestasyon an. 

 
Si sikonstans espesyal yo aplike pou arestasyon sa a, ap gen lòt enfòmasyon ki 
anba nimewo sik la, epi anvan dat arestasyon an, ki ka gen ladan sa ki endike anba 
la yo: 

 
• Sik la ka pa sipòte avèk anprent dijital yo - Arestasyon sa a pa 

gen anprent dijital sou dosye pou sipòte done yo. 
 

• Zak Kriminèl Vyolan - Sik sa a gen ladan yon akizasyon ki klase kòm 
yon krim vyolan, jan sa defini nan Atik 70.02 Lwa Penal Eta New York. 
Akizasyon an ka se yon arestasyon, prezantasyon akizasyon yo, ak 
dispozisyon oswa akizasyon ki nan admisyon nan enstitisyon. 

 
• Rapò sou Ensidan nan Kay ki Depoze - Te gen yon Rapò sou Ensidan 

nan Kay yo te depoze nan moman arestasyon an. Sa pa yon Lòd 
Pwoteksyon. 

 

• Jèn Delenkan - Sik sa a gen yon desizyon jijman ladan pou jèn 
delenkan (youthful offender, YO) tribinal la te pran. 

 
• Delenkan Jivenil - Akizasyon yo nan moman arestasyon konsidere 

kòm akizasyon delenkan jivenil (juvenile offender, JO). 
 

• Delenkan Jivenil - Akizasyon yo nan moman arestasyon konsidere 
kòm akizasyon delenkan jivenil (juvenile offender, JD). 

 
Enfòmasyon sou Afè ki devan Tribinal 

 

Enfòmasyon sou tribinal la parèt dirèkteman anba enfòmasyon sou 
arestasyon/akizasyon yo pou arestasyon ki konsène a. 

 
Tribinal la se non tribinal kote yo te tande afè a. 

 
Nimewo Dosye sèvi pou idantifye nimewo enfòmasyon tribinal la devan 
tribinal siperyè yo. 

Dispozisyon an se aksyon tribinal la fè ak dat aksyon an. Moun yo k ap resevwa kazye 
jidisyè a dwe konnen nou toujou ap modifye done dispozisyon an. Tribinal yo rapòte 
dispozisyon yo ba DCJS sou fòm elektwonik. Si yo pa t rapòte yon dispozisyon ba 
DCJS, “Pa Gen Dispozisyon yo Rapòte” ap parèt alaplas enfòmasyon sou tribinal la. 

 
Akizasyon ki endike anwo a se prezantasyon akizasyon yo ak akizasyon ki nan 
dispozisyon an. Yo pa menm avèk akizasyon ki nan arestasyon an paske yo gen pou 
wè ak akizasyon ki lakòz y ap jije moun nan. Akizasyon yo rejte yo akòz yon akò pou 
plede koupab ka endike anba la a, “Avèk Satisfaksyon Okonplè,” epi akizasyon ki 
redui nan yon lòt akizasyon ka endike anba la a, “Ki Redui nan.” 

 
Santans lan ak dat pwononsyasyon santans lan ap parèt nan fen an. 

 
Si yon arestasyon ak yon dispozisyon te lakòz yon rezilta ki anfavè akize a, kazye 
jidisyè a ka sanble konsa: 

 

 
 

Nou sele rezilta favorab yo dapre Lwa Eta New York sou Pwosedi Kriminèl (Criminal 
Procedure Law, CPL) §§160.50, ak 160.55, epitou nou sele yo sou kondisyon dapre 
CPL 160.58. Sa parèt nan fen afè tribinal ki sele a. 

 
Nan tout ka yo, sof pou akizasyon mariwana ki ranvwaye anvan rejè akizasyon an dapre 
CPL 170.56, n ap detwi kat anprent dijital ki sipòte arestasyon an lè yon aksyon se “Sele 
akòz Sispansyon yon Aksyon Kriminèl Anfavè Akize a CPL 160.50”. Si gen anpil afè 
tribinal pou yon sik, tout afè yo dwe lakòz gen yon so pou nou kapab sele sik la nèt 
epitou pou nou kapab detwi anprent dijital yo. 

 
Arestasyon ak dispozisyon sele sa yo pa ta endike nan kazye jidisyè yo, sof si lalwa 
otorize divilgasyon enfòmasyon yo oswa si yon moun chwazi pou jwenn yon kopi dosye 
istwa kriminèl pa li ki gen arestasyon ak dispozisyon ki sele ladan. 

Enfòmasyon sou Anprizònman 
 

Prizon lokal yo ak Depatman Koreksyon ak Sèvis Kominotè (Department of Corrections 
and Community Supervision, DOCCS) Eta New York, ki opere prizon leta yo, rapòte 
admisyon nan prizon yo ba DCJS lè yo admèt yon moun pou premye nan prizon an 
apre li resevwa santans li. DOCCS fè rapò ba DCJS tou lè prizonye jwenn libète li nan 
prizon an, epitou lè li nesesè, si prizonye a retounen nan prizon an poutèt li vyole libète 
sou kondisyon li. 

 

 
 

Dat Admisyon se dat lè yo admèt moun yo nan prizon lokal oswa nan prizon leta. 
 

Rezon pou Admisyon se rezon pou admisyon an. 
 

Ajans se enstitisyon ki rapòte enfòmasyon sou premye admisyon an. Nòt: 
DOCCS pa bay rapò lè yo transfere yon prizonye ant yon prizon ak yon lòt 
prizon. 

 
Nimewo ID Prizonye Leta se nimewo DOCCS oswa prizon lokal bay. Li souvan 
vle di Nimewo “DIN”. 

 
Santans pou vle di peryòd anprizònman an jan tribinal la deside sa nan 
moman pwononsyasyon santans lan. 

 
Dat Ekspirasyon Maksimòm se dènye dat lè prizonye a ap fin pase tout 
kantite tan santans li. 

 
Dat Libète sou Kondisyon se dat anvan lè yon dwe jwenn libète nan prizon an. 

 
Dat Liberasyon se dat lè moun nan jwenn libète li nan prizon an. 

 
Rezon pou Liberasyon se rezon pou liberasyon yon moun nan prizon an. 

Enfòmasyon sou Libète sou Kondisyon 
 

DOCCS rapòte done yo ba DCJS sou fòm elektwonik nan anpil etap metòd sipèvizyon 
an, tankou lè yon moun jwenn libète li nan prizon an epi yo bay moun sa a libète sou 
kondisyon; lè moun nan fin pase kantite tan libète sou kondisyon li epi li jwenn libète 
li nèt; oswa lè tribinal la anile libète sou kondisyon an pou yon rezon (pa egzanp, 
si moun nan fè yon lòt zak). 

 
Nòt: Tribinal la ka pwononse santans pou yon moun dirèkteman ba sipèvizyon libète 
sou kondisyon an san moun nan pa nan prizon. Zòn afektasyon an ap endike kòm 
“Willard.” Si gen yon dispozisyon ki prezan nan evènman an, tribinal la ap li zòn pou 
santans lan kòm “Santans pou Sipèvizyon Libète sou Kondisyon.” 

 

 
Libète sou Kondisyon Resevwa nan dat se dat moun nan te jwenn libète li 
nan prizon an epi yo mete li an libète sou kondisyon. 

 
Kalite Liberasyon se rezon pou retire yon moun nan libète sou kondisyon. 

 
Dat Ekspirasyon Maksimòm se dènye dat lè yon moun ap fin pase kantite tan 
libète sou kondisyon li. 

 
Biwo Sipèvizyon se zòn kote yo mete moun ki nan libète sou kondisyon an. 

 
Nimewo ID Libète sou Kondisyon se menm nimewo avèk Nimewo ID 
Prizonye a. 

 
Libète nan Libète sou Kondisyon nan dat se dat moun nan pa nan 
libète sou kondisyon ankò. 

 
Kalite Libète se rezon ki fè moun nan pa anba sipèvizyon libète sou 
kondisyon ankò. 

Enfòmasyon sou Pwobasyon 
 

Depatman pwobasyon yo rapòte enfòmasyon sa yo sou fòm elektwonik jan sa endike 
anba la a: 

 

 
 

Ki sou Pwobasyon se dat yo mete yon moun sou pwobasyon. 
 

Dat Ekspirasyon Maksimòm se dènye dat lè moun nan ap fin pase kantite tan 
pwobasyon li. 

 
Ajans Sipèvizyon se depatman pwobasyon konte kote moun nan dwe ale a. 

 
Ajans Jiridiksyon se depatman pwobasyon ki gen responsablite legal pou moun 
ki sou pwobasyon an. Nan kèk ka, yon lòt konte ka ap sipèvize yon moun akòz 
adrès moun nan, oswa lòt rezon, men jij la te konsidere jiridiksyon an nan konte 
kote moun nan te resevwa santans li. 

 
ID Ofisye Pwobasyon idantifye ofisye moun nan gen rapò avèk li. 

 
Nimewo Anrejistreman Pwobasyon se nimewo ki sèvi pou idantifye yon 
dosye sipèvizyon. Si yon moun gen anpil santans pwobasyon, ap gen yon sèl 
nimewo pou yo chak. 

 
Nimewo Dosye Pwobasyon se nimewo ki idantifye moun ki te transfere nan 
New York kòm yon dosye transfè lòt eta. 

 
Dat Liberasyon nan Pwobasyon se dat lè moun nan pa anba sipèvizyon 
pwobasyon ankò. 

 
Kalite Libète se rezon ki fè moun nan pa anba sipèvizyon 
pwobasyon ankò. 

Sètifika Soulajman (nan Andikap Sivil) 
 

Tribinal la oswa DOCCS ka bay yon Sètifika Soulajman nan Andikap Sivil pou yon 
moun lajistis te kondane pou nenpòt kantite zak ki pa enpòtan epi apeprè pou yon krim 
(Lwa sou Koreksyon §§ 701-703). 

 
Objektif Sètifika Soulajman an se pou soulaje moun nan pou nenpòt konfiskasyon oswa 
andikap, tankou retire yon entèdiksyon nan travay li lajistis te enpoze otomatikman nan 
kondanasyon li pou yon sèl arestasyon, sof pou dwa yon moun pou li kenbe yon 
fonksyon piblik oswa pou li kalifye pou youn. 

 

Sètifika Soulajman an pa anpeche okenn enstitisyon, konsèy oswa otorite jidisyè, 
administratif, ki bay lisans oswa lòt enstitisyon, lòt konsèy oswa lòt otorite pou moun 
nan depannde kondanasyon an legalman ki detaye nan sètifika a kòm baz pou yo 
egzèse pouvwa diskresyonè yo pou sispann, anile, refize bay oswa refize renouvle 
nenpòt lisans, pèmi, oswa lòt otorizasyon oswa privilèj. 

 
Si yo bay yon Sètifika Soulajman sa pa retire kondanasyon ki anba-anba nan 
dosye kriminèl delenkan an epitou sa pa lakòz yo sele dosye a. 

 

 
 

Yo kapab modifye oswa anile sètifika a nenpòt lèt ant dat yo bay li a ak Dat Pèmanans 
lan. Apre Dat Pèmanans lan, yo pa kapab ni modifye ni anile sètifika a. 

 
Lòt Enfòmasyon 

 

Seksyon sa a gen ladan enfòmasyon sou arestasyon, dispozisyon, anprizònman ak 
sipèvizyon nan Eta New York yo te anrejistre anvan 1ye fevriye 1972. Evènman sa yo 
ap endike nan seksyon “Rezime Enfòmasyon” kazye jidisyè a, epitou yo pa gen tout 
kantite enfòmasyon detaye menm jan avèk evènman ki parèt nan seksyon 
“Enfòmasyon sou Istwa Kriminèl” kazye jidisyè a. 

Lòt Enfòmasyon ki Gen pou Wè ak Istwa 
 

Sa gen pou wè ak enfòmasyon sou moun ki gen non li nan kazye jidisyè a ki pa 
konsènan yon sèten sik. Done ki anba tit sa a ka konsène Sètifika Non Kondui, men pa 
sèlman sa. 

 
DOCSS kay yon Sètifika Bon Konduit pou soulaje yon moun pou nenpòt andikap oswa 
pou retire entèdiksyon moun nan pou travay (Lwa Koreksyon §§703-a, 703-b). Sètifika 
a ka sèlman konsène youn oswa plis andikap oswa entèdiksyon ki endike yo, oswa li 
ka soulaje moun nan pou tout andikap oswa entèdiksyon. Moun nan te dwe montre yon 
peryòd minimòm bon konduit nan kominote a apre yon ane pou kondanasyon pou yon 
deli, twazan pou yon kondanasyon pou yon krim Klas C, D oswa E, epitou senkan pou 
kondanasyon pou yon krim Klas A oswa B. 

 
Si nou bay yon Sètifika Bon Konduit sa pa retire kondanasyon ki anba-anba a. Sa pa 
anpeche yon fiti patwon oswa ajans ki bay lisans deside legalman refize bay travay, 
oswa refize bay yon lisans. Men, lè nou bay yon Sètifika sa kreye yon sipozisyon 
reyabilitasyon anrapò avèk zak la oswa zak yo li konsène pou objektif lisans lan oswa 
travay la. 

 

 
 

Dat Piblikasyon se dat lè nou te bay sètifika a. Nou kapab modifye oswa anile Sètifika 
a nenpòt lèt ant dat nou te bay li a ak Dat Pèmanans lan. Apre Dat Pèmanans lan, 
nou pa kapab ni modifye ni anile sètifika a. 

 
Enfòmasyon sou Djòb/Lisans 

 

Seksyon sa a ki nan kazye jidisyè a gen enfòmasyon sou moun ki konsène nan 
aplikasyon pou djòb la oswa nan aplikasyon pou lisans lan ki te egzije li pase 
nan etap verifikasyon dosye istwa kriminèl ki baze sou anprent dijital. 
Enfòmasyon sa yo pa gen pou wè ak aktivite kriminèl. 

 
Enfòmasyon sou djòb oswa sou lisans ki parèt nan kazye jidisyè a pa vle di 
moun nan te jwenn djòb la oswa yo te bay li lisans lan. 

 
Men, nan ka yon lisans (pèmi) pou gen pistolè, kazye jidisyè a ap gen ladan 
dat yo te bay pèmi pou gen pistolè a si ofisyèl lokal ki bay lisans lan te bay 
enfòmasyon yo pou DCJS. 

Enfòmasyon yo Vle Jwenn 
 

Si nou jwenn istwa kriminèl la, n ap retounen dosye yon bezwen ki gen Nimewo 
Idantifikasyon Eta New York (NYSID#) Si nou pa retounen enfòmasyon yo, kazye jidisyè 
a ap gen mesaj ki endike anba la a: 

 

 
 
Enfòmasyon sou Moun yo pa Wè 

 

Si nou pa retounen enfòmasyon yo, kazye jidisyè a ap gen mesaj ki endike anba la a: 

